
 
 גאווערנער קעטי האקול   12/15/2022 אויף תיכף ארויסצוגעבן:

 
 

גאווערנער האקול מוטיגט פארזיכטיגקייט שטייענדיג בעפאר ווינטער שטורעם וואס איז ערווארטעט  
   צו באטרעפן רוב ניו יארק סטעיט דאנערשטאג ביז שבת

  
אינטשעס שניי ערווארטעט אין טיילן פון נארט קאנטרי, מיט טיילן פון מאוהאק וואלי,    18ביז  12

  12ביז   8און הויפטשטאט ראיאנען ערווארטעט צו באקומען   צענטראל ניו יארק, סאוטערן טיער
 אינטשעס שניי ביז שבת  

  
און רעגן ערווארטעט אין מערב ניו יארק, פינגער לעיקס, סאוטערן טיער    ווינטערדיגע געמיש פון שניי

   און צענטראל ניו יארק
  

ווינטער וועטער וועט פאראורזאכן סכנות'דיגע רייזע אומשטענדן אין מערערע ראיאנען מיט  
  פאטענציאל פאר עלעקטריציטעט קורצשלוסן אין געגנטער מיט שווערע שנייען

  
גאווערנער האקול מוטיגט צו פארמיידן אומנויטיגע רייזעס דאנערשטאג נאכמיטאג ביז פרייטאג אין  

 באטראפענע ראיאנען  
  
  

גאווערנער קעטי האקול האט היינט געמוטיגט מענטשן צו זיין פארזיכטיג שטייענדיג בעפאר א ווינטער  
באזונדערס די נארט קאנטרי, מאוהאק  שטורעם וואס איז פארגעזאגט צו באטרעפן רוב פון די סטעיט,

האדסאן און צענטראל ניו יארק ראיאנען, מיט א געמיש פון שניי און רעגן  -וואלי, הויפטשטאט ראיאן, מיד
אנגעהויבן דאנערשטאג און פארזעצנדיג דורכאויס פרייטאג. אנגעהויבן דאנערשטאג וועלן טיילן פון די 

נטשעס אדער מער פון שניי, און טיילן פון די מאוהאק וואלי,  אי  18ביז  12נארט קאנטרי קענען זעהן  
צענטראל ניו יארק, סאוטערן טיער און הויפטשטאט ראיאן ערווארטעט צו באקומען ביז אזויפיל ווי א פוס  

שניי ביז שבת, מיט די העכסטע שניי ראטעס פון ביז אזויפיל ווי צוויי אינטשעס פער שעה מעגליך  
פרייטאג. פארפרוירענע רעגן אדער רעגן אויסגעמישט מיט שניי זענען נישט   דאנערשטאג נאכט און

ערווארטע צו פאראורזאכן באדייטנדע אייז אנזאמלונג דורכאויס די וועטער. רייזע אומשטענדן וועלן אבער  
 זיין סכנות'דיג אנגעהויבן דאנערשטאג אוונט, און שניי קען זיין גענוג נאס און שווער צו פאראורזאכן

לאקאליזירטע עלעקטריציטעט קורצשלוסן. גאווערנער האקול האט געמוטיגט ניו יארקער צו נאכפאלגן  
זייערע לאקאלע וועטער פאראויסזאגער, זיין גרייט פאר טוישנדע וועטערס דאנערשטאג אוונט ביז 

 פרייטאג און צו פארמיידן אומנויטיגע רייזעס אין באטראפענע ראיאנען.  
  

ע ניו יארקער צו זיין פארזיכטיג און גרייט פאר מעגליכע עלעקטריציטעט קורצשלוסן און  "איך מוטיג אל
שווערע רייזעס דאנערשטאג און פרייטאג, אזוי ווי שניי און אייז זאמלט זיך אן אין מזרח חלקים פון 

ט  "אונזערע עמערדזשענסי אפרוף אגענטורן זענען גו האט גאווערנער האקול געזאגט.אָפּסטעיט",  
צוגעגרייט פאר די שטורעם, און זיי וועלן ארבעטן ארום די זייגער די קומענדיגע פאר טעג צו האלטן ניו  

 יארקער זיכער."  
  



אין צוגאב צו די שנייען וואס זענען פארגעזאגט געווארן, זענען די ניו יארק סיטי און לאנג איילענד ראיאנען 
ערווארטעט צו זעהן ביז אזויפיל ווי צוויי אינטשעס פון שניי אנגעהויבן דאנערשטאג נאכמיטאג ביז שבת 

געמיש דאנערשטאג נאכמיטאג וואס   אינדערפרי. די רעגן און שניי קען זיך אנהויבן אלץ א ווינטערדיגע 
 קענען אנטרעפן מענטשן אויף די וועג אהיים אין די אוונט.  

  
מערערע וועטער ווארענונגען און אדווייזאריס זענען ארויסגעגעבן געווארן פאר עטליכע טיילן פון די 

באזוכט אייער  סטעיט פאר ביז שבת. פאר א פולע ליסטע פון וועטער ווארענונגען אין אייער געגנט, 
 .  טלוועבזיי( National Weather Serviceגעגנט'ס נאציאנעלע וועטער סערוויס )

  
ניו יארק סטעיט דיוויזיע פון היימלאנד זיכערהייט און עמערדזשענסי סערוויסעס קאמישאנער,  

"זייט וואכזאם מיט אייער לאקאלע פאראויסגעזאגטע וועטער היינט און  דזשעקי ברעי, האט געזאגט, 
ניגסטנס עטליכע אינטשעס שניי, און טייל ראיאנען וועלן זעהן  מארגן. רוב פון די סטעיט וועט זעהן צום וויי

מער פון א פוס. עס קען זיין סכנות'דיג צו פארן פרייטאג אין געוויסע געגנטער, און דערפאר אויב דארפט  
 איר פארן, מאכט זיכער צו לאזן מער צייט פאר אייער רייזע און נעמען אלע נויטיגע באווארענונגען."  

  
 זיכערהייט עצות  

  
  רייזע 

 עטליכע פון די וויכטיגסטע עצות פאר זיכערע דרייוו׳ען רעכענען אריין: 
 דרייוו׳ט נישט אויב עס איז נישט וויכטיג.  •

 גיבט אפ אכט אויף בריקן וויבאלד אייז קען זיך פארעמען שנעלער ווי אויף די ראודס.   •

כטיגסטע חפצים אין אייער קאר ווי אויב איר מוז פארן, מאכט זיכער איר האט די ווי •
דאכענעס, א שאוועל, פלעשלייט און איבעריגע באטעריעס, נאך ווארעמע קליידונג, א  

ענערגיע עסנווארג און ליכטיג -טשעינס, באטערי בּוסטער קעיבלס, הויכע-סעט פון טייער
 געפארבטע סחורה צו ניצן אלס צייכן אז איר נויטיגט זיך אין הילף.  

וועי ראדיאו, דאן  -ר האט א סעלפאָן אדער אנדערע קאמיוניקאציע מיטל ווי א טוּאויב אי •
האלט די באטעריעס געטשארדזשט און האלט עס מיט אייך ווען איר פארט. אויב איר  

ווערט געשטראנדעט, וועט איר קענען רופן פאר הילף, אנווייזן פאר אייערע רעטער וואו  
 איר געפינט זיך.  

די פירנדע גורם פון טויטפאל און פארוואונדעט ווערן דורכאויס ווינטער שטורעמעס איז   •
טראנספארטאציע צוזאמשטויסונגען. בעפאר זיך זעצן הינטער׳ן רעדל, מאכט זיכער אז  
אייער קאַר איז אפגערוימט פון אייז און שניי; קענען גוט זעהן איז גאר וויכטיג צו קענען  

ירט אייערע סטאַפּס און לאזט איבער גענוג פלאץ צווישן אנדערע  גוט דרייווען. פלאנ
בערגלעך קענען באהאלטן  -קאַרס. זיין עקסטערע באווארנט און געדענקט אז שניי

הינטער זיך קלענערע קינדער. האלט אייביג אייער שנעלקייט צוגעפאסט צו די שאסיי און  
 וועטער אומשטענדן.  

טראָקס פארן  -שארער- עס איז וויכטיג פאר דרייווערס אויף אלע וועגן אנצומערקן אז שניי •
מייל א שעה, וואס איז אפטמאל ווייניגער ווי דער באשטימטע   35מיט א שנעלקייט ביז 

ספּיעד לימיט, צו פארזיכערן אז די פארשפרייטע זאלץ בלייבט אין די דרייווינג לעינס און  
ביי די זייטן פון די וועגן. אפטמאל אויף אינטערסטעיט הייוועיס וועלן  שפרייט זיך נישט 

ווירקזאמע און  -טראָקס אפערירן איינס נעבן צווייטן, וויבאלד דאס איז די מערסט-שארער
 זיכערסטע אופן אפצורוימען עטליכע לעינס אויף א מאל.  

דרייווערס זענען    טראָק-דרייווערס און פיסגייער זאלן האלטן אין געדאנק אז שארער •
- באגרעניצט אין וואס זיי קענען זען, און די גרויסקייט און די שווערע וואג פון די שארער
געצייג קענען מאכן זייער שווער זיך שנעל אוועקצודרייען אדער אפשטעלן. שניי וואס 

טראָק קען שטארק רעדוצירן זעעוודיגקייט אדער  -בלאזט פון הינטער׳ן שארער

https://gcc02.safelinks.protection.outlook.com/?url=https%3A%2F%2Falerts.weather.gov%2Fcap%2Fny.php%3Fx%3D1&data=05%7C01%7CSoumia.Sid%40otda.ny.gov%7C80fdfff455dc4eb4293c08dade9f8b06%7Cf46cb8ea79004d108ceb80e8c1c81ee7%7C0%7C0%7C638067074061785523%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=Ju4rGsmwcTZzADRX6VKlT5kXIb0hkc5cKGgwW2TMPC4%3D&reserved=0


- אָוט אומשטענדן. דרייווערס זאלן נישט פרובירן פארבייגיין שארער-ווייטפאראורזאכן 
טראָקס אדער נאכפארן צו נאענט. די זיכערסטע פלאץ פאר דרייווערס איז צו דרייוו׳ען  

טראָקס וואו דער שאסיי איז שוין אפגערוימט און -גוט אפגעזונדערט פון די שארער
 פן א שניי שארער בשעת עס ארבעט.  באזאלצן. פרובירט קיינמאל נישט צו באכא

  
   ווערן אויסגעמוטשעט

שווערע אנשטרענגונג, ווי למשל דאס שאוועלן שניי, אפרייניגן ברוכווארג אדער שטופן א קאר, העכערן די  
 ריזיקע פון א הארץ אטאקע. כדי צו פארמיידן פראבלעמען:  

 ן איר ארבעט אינדרויסן.  בלייבט ווארעם, טוט זיך אן ווארעם און גייטס פאמעליך ווע •

 נעמט אפטע הפסקות זיך צו פארמיידן פון ווערן צו אויסגעמוטשעט.   •

אויב איר פילט ווייטאג אין די ברוסטקאסטן, א קורצע אטעם אדער ווייטאג אין די באק   •
וואס ציהט זיך אראפ אייער ארעם, הערט אויף וואס איר טוהט און ווענדט זיך באלד פאר  

 הילף. 

  
   לוסן קורצש

 רופט אייער יוטיליטי פירמע צו הערן די ארטיגע פאררעכטונג סקעדזשוּלס.   •

לעשט אויס אדער שאלטערט אויס לייטס און מעבל צו פארמיידן דאס איבערלאדענען די   •
סירקוט ווען עלעקטריציטעט ווערט צוריקגעשטעלט; לאזט איין לייט אנגעצינדן צו זעהן 

 קגעקומען.  ווען די עלעקטריציטעט איז צורי

אויב די הייצונג לעשט זיך אויס דורכאויס א ווינטער שטורעם, האלט זיך ווארעם דורכן   •
 פארמאכן סיי וועלכע צימערן וואס איר דארפט נישט.  

  
   הייצונג זיכערהייט

נוצט נאר זיכערע מקורות פון אלטערנאטיווע הייצונג ווי א פייערפּלעיס, א קליינע גוט   •
 לץ אדער קויל אויוון אדער א רוקעוודיגע צימער הייצערס.  אויסגעלופטערטע הא

 פאלגט אייביג אויס די אנווייזונגען פון די פירמע.  •

ווען איר נוצט אלטערנאטיווע הייצונג מיטלען ווי א פייערפּלעיס, א האלץ אויוון א.ד.ג.,   •
 מאכט אייביג זיכער אז די רויעך ווערט גוט אויסגעלופטערט.  

 האלטערס אוועק פון הייסע אויבערפלאכן.  -האלטס פירהאנגען, האנטעכער און טאפ •

 האט א פייער עקסטינגווישער און סמאָוק דידעקטערס און מאכט זיכער אז זיי ארבעטן.  •

אויב איר נוצט קעראסין )נאפט( הייצונג אין צוגאב צו אייער רעגלמעסיגע הייצונג אויל,   •
אדער אלץ אן עמערדזשענסי מיטל פאר הייצונג, פאלגט נאך די פאלגנדע זיכערהייט  

  טיפּס:

  יזונגען פונעם פאבריקאנט.פאלגט די אנווי -
 נוצט נאר די ריכטיגע אויל פאר אייער יוניט.   -
  פילט אן די אויל נאר אינדרויסן און נאר ווען די יוניט איז אפגעקילט. -
האלט די הייצער צום ווייניגסטנס דריי פיס אוועק פון מעבל און אנדערע אביעקטן  -

  וועלכע קענען כאפן פייער.
 ט די הייצונג, ניצט פייער באשיצונגען און לופטערט אויס געהעריג.  ווען איר ניצ  -

  
 .  https://dhses.ny.gov/safetyפאר מער זיכערהײט טיפּס, באזוכט 

  
  

###  
  

 

https://gcc02.safelinks.protection.outlook.com/?url=https%3A%2F%2Fdhses.ny.gov%2Fsafety&data=05%7C01%7CSoumia.Sid%40otda.ny.gov%7C80fdfff455dc4eb4293c08dade9f8b06%7Cf46cb8ea79004d108ceb80e8c1c81ee7%7C0%7C0%7C638067074061785523%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=%2FgXDc%2FweozguU9bPJuSvL3fYtaB8k1q0ocEmr5RKec4%3D&reserved=0

